
Errebeldeak/nazionalak gerra hasi eta batera nagusitu 
ziren Nafarroan eta Araban, Gipuzkoan, ordea, saiake-
rak huts egin zuen eta Bizkaian horixe ere ez. Baina 

bi hilabete besterik ez zuten behar izan Gipuzkoa hartze-
ko, paseo militarra bihurtu zen kanpaina lehen hile hauetan 
Errepublika ez baitzen gai izan Emilio Mola generalaren tro-
pak, militar, errekete eta falangistez osatuak, geldiarazteko. 
Irailaren 13an Donostia hartu zuten, hiru aste beranduago, 
urriaren 4an, Ondarroa. Lekeitio izango zen hurrengoa As-
terrikan frankisten erasoa lortu ez balute gelditzea. Ikusirik, 

erremediorik jarri ezean, nazionalak Bizkaian “erraz” sartuko 
zirela, abuztuaren amaieran Lekeitioko frontea sortu zen 
tropa nazionalei eusteko. Eta lortu ere lortu zuten, urriaren 
12an Molak, estrategia aldatuz, tropa nazionalen aurreratzea 
geldiarazi zuen. Frontea Asterrikan egonkortu zen. 

Han lehen hilabeteetan gertatutakoak, Patxi Juaristik 
ondo baino hobeto kontatzen ditu Kurik 3 aldizkarian ar-
gitaratu zen Gerra zibila Lekeition eta Lekeitioko frontean 
artikuluan. 1937ko apirilera arte mantendu zen berdinketa, 
28an Lekeitiok amore eman zuen. Ekainaren 19an Bilbok.



• Irailaren 5ean Irun errebeldeen eskuetan

• Irailaren 13an Donostia errebeldeen eskuetan

• Irailaren 21ean Elgoibar errebeldeen eskuetan

• Irailaren 22an Deba errebeldeen eskuetan

• Irailaren 26an Errebeldeak Eibarrera hurbildu

• Urriaren 4an Ondarroa errebeldeen eskuetan

• Urriaren 12an aurreratzea geldiarazi Molak, frontea Asterrikan gelditu

Frontea urriaren 12an

Lekeitioko sektorea Asterrikan hasten 
zen (horregatik, hain zuzen ere, batzuk 
Asterrikako Frontea deitzen zioten), Ka-
lamenditik eta Milloitik pasatzen, eta 
Itoinomendiraino heltzen. Gipuzkoako 
Frontearen zati hau Markinako eta, batez 
ere, Berriatuko lurretan zegoen, baina Le-
keitioko Sektorea edo Frontea izenarekin 
ezagutzen zen, komandantzia Lekeition 
zegoelako, baita soldaduentzako kuarte-
lak eta odol ospitalea ere

Iraliako ejerzitoaren mapa (artxibo mi-
litarra)

Gudari aldizkarian argitaratutakoa, 1937-4-15. Regards aldizkaritik ateratakoa. 

Baserritarrak ortuariak saltzen Lekeitioko plazan, 1937 urtarril inguruan.
Argazkia: David Seymour (Chim). International Center of photography,  icp.org

Uribarren jauregia hospitale bihurtuta 1937ko urtarril inguruan.
Argazkia: David Seymour (Chim). International Center of photography,  icp.org



Eguna, 1937-3-20 

EUN TA OGEI EGUN 

GUDA-OÑETAN

Gaur ixango ba'litz lez gomu-
tetan dot ze poz ta adoretsu ur-
ten gintzazan euzko-ikurriña 
aurrian daruagula. Gudara 
giñoyazan ta etziran ikusten 
arpegi itunak. Egun atan dana 
ixan san alaitasuna. Alde guzti-
jetatik abesti aberkoyak entzu-
ten ziran.

Itxas-ertzeko guda oñara bi-
daldu gindubezan ta Lekeitio'n 
egin dogu geure egon aldija. 
Eun ta ogei egun Itola, Anaka-
be eta Asterrika guda oñetan.

(...) Lekeitio’n, berton, be, 
egin doguz geure atseden aldi-
tsubak. Itxas-ertzeko uri polit 
onetan adizkide on-onak eta 
begikuak egin doguz. Iñoiz aiz-
tuko dogu Lekeitio'tik eruan 
gebazan oroipen gomutaga-
rriajak.

Olabeagatarra1

1 J. A. Idigoras, Atzueta konpainiako 
gudariak idatzitako artikulua. 

Andres Idigoras Villar (Olabeagatarra) 
eta Atzueta konpainiakoak Lekeition 
eta Zubietan atseden egunetan

Sabino Arana Fundazioa

